
«ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Ավտոմոբիլային ճանապարհների մասին» 2006 թվականի դեկտեմբերի 5-ի ՀՕ-240-Ն օրենքի (այսուհետ՝ Օրենք) 1-ին հոդվածի 1-ին մասում «ավտոմոբիլային ճանապարհների և թունելների անվտանգության աուդիտի իրականացման նկատմամբ հիմնական պահանջներն ու սահմանափակումները» բառերը փոխարինել «ավտոմոբիլային ճանապարհների աուդիտի իրականացման և թունելների անվտանգության առաջադրվող  պահանջներն ու սահմանափակումները» բառերով․
Հոդված 2․ Օրենքի 2-րդ հոդվածում․
1․ «ճանապարաին անվտանգության աուդիտ» հասկացությունը շարադրել հետևյալ խմբագրությամբ․ 
	«ճանապարհային անվտանգության աուդիտ՝ ճանապարահային ենթակառուցվածքի անվտանգության համակարգված և տեխնիկական մանրամասն անկախ զննություն, որը վերաբերում է ճանապարհային ենթակառուցվածքային ծրագրի նախագծման առանձնահատկություններին և ընդգրկում է բոլոր փուլերը՝ ճանապարհի նախագծումից մինչև ճանապարհի սպասարկման մեկ տարի երաշխիքային ժամկետը.»․
2․ «ճանապարհային անվտանգության աուդիտ» հասկացությունից հետո լրացնել  հետևյալ բովանդակությամբ «ճանապարհային ամբողջ ցանցի անվտանգության գնահատում» հասկացությունը․
«ամբողջ ճանապարհային ցանցի անվտանգության գնահատում՝ ճանապարհային անվտանգության բարելավման միջամտություններ իրականացնելու նպատակով ճանապարհային ցանցի անվտանգության համակարգված գնահատում, որը նպատակ ունի բացահայտել ճանապարհային ցանցի անվտանգության ռիսկային գոտիները՝ ճանապարհային երթևեկության մասնակիցների անվտանգության ապահովման համար՝ առաջնահերթությունը տալով ճանապարհային երթևեկության մասնակիցների խոցելի խումբին․»․
2․ լրացնել հետևյալ բովանդակությամբ նոր հասկացություններով. 
«բնակավայր՝ սույն օրենքի իմաստով կառուցապատ հողատարածք, որտեղ հիմնականում տեղակայված են բնակելի տներ և շենքեր և որոնք նախատեսված են մարդկանց մշտական բնակվելու համար.
«պաշտպանական նշանակության ավտոմոբիլային ճանապարհներ՝ ավտոմոբիլային ճանապարհների շահագործման հատուկ ռեժիմ (կարգավիճակ) ունեցող ճանապարհներ, որոնք անհրաժեշտ են ռազմական դրության և արտակարգ իրավիճակներում Հայաստանի Հանրապետության պաշտպանությունն ու անվտանգությունն ապահովելու համար, ինչպես նաև ավտոմոբիլային ճանապարհներ, որոնք միմյանց են կապում ռազմական, պաշտպանական, պետության ու տնտեսության կենսագործունեության համար հատուկ, կարևորագույն նշանակություն ունեցող օբյեկտները և նախատեսված են ռազմական դրության ժամանակ Հայաստանի Հանրապետության զինված ուժերի, ռազմական տեխնիկայի փոխադրումների, բնակչության, մշակութային արժեքների տարհանման համար։
[bookmark: _Hlk112438017][bookmark: _Hlk113637023][bookmark: _Hlk125617107]ռազմավարական նշանակության ավտոմոբիլային ճանապարհներ՝ միմյանց կապող ռազմական, պաշտպանական, պետության ու տնտեսության կենսագործունեության համար հատուկ, կարևորագույն նշանակություն ունեցող ավտոմոբիլային ճանապարհներ։»։
Հոդված 3․ Օրենքի 3-րդ հոդվածը լրացնել հետևյալ բովանդակությամբ 12-րդ մասով․
[bookmark: _Hlk219920562]«12. Հայաստանի Հանրապետության պաշտպանությունն ու անվտանգությունն ապահովելու նպատակով ավտոմոբիլային ճանապարհները, անկախ դրանց սեփականության ձևից և նշանակությունից, կարող են դասակարգվել որպես պաշտպանական նշանակության ավտոմոբիլային ճանապարհների։»։
Հոդված 4․ Օրենքի 4-րդ հոդվածի «ժէ» կետը շարադրել հետևյալ խմբագրությամբ․
«ժէ) իրականացնում է իր տնօրինության տակ գտնվող ամբողջ ճանապարհային ցանցի անվտանգության գնահատումը․»։
Հոդված 5․ Օրենքի 5-րդ հոդվածը ուժը կորցրած ճանաչել։
Հոդված 6․ Օրենքի 7-րդ հոդվածի 7-րդ մասից հետո լրացնել հետևյալ բովանդակությամբ 7․1-ին մասը՝
«7․1 Ընդհանուր օգտագործման պետական ավտոմոբիլային ճանապարհների ճանապարհային գծանշմանը ներկայացվող պահանջները, դրա կիրառման կանոնները, ճանապարհային գծանշման համարները, պատկերները, չափերն ու գույնը, ճանապարհային ցանկապատներին, ուղղորդ սարքվածքներին, արհեստական անհարթություններին, աղմկոտ գոտիներին ներկայացվող պահանջները, դրանց կիրառման և տեղակայման կանոնները հաստանում է Հայաստանի Հանրապետության կառավարությունը:»։
[bookmark: _Hlk163226716]Հոդված 7․ Օրենքը լրացնել հետևյալ բովանդակությամբ նոր 10․1-ին հոդվածով․
«Հոդված 10․1 Պաշտպանական նշանակության ավտոմոբիլային ճանապարհներից օգտվելը
1․ Պաշտպանական նշանակության ավտոմոբիլային ճանապարհների  հետ կապված հարաբերությունները խաղաղ ժամանակ կարգարվում են սույն օրենքով։
2․ Պաշտպանական նշանակության ավտոմոբիլային ճանապարհների ցանկը  հաստատում է Հայաստանի Հանրապետության  կառավարությունը՝ գաղտնի որոշմամբ։»։
Հոդված 8․ Օրենքի 12-րդ հոդվածի 1-ին մասի 1-ին նախադասությունը շարադրել հետևյալ խմբագրությամբ․
[bookmark: _Hlk219921136]«Ընդհանուր օգտագործման ավտոմոբիլային ճանապարհները ոռոգման առուներով, էլեկտրոնային հաղորդակցության և էլեկտրականության գծերով, խողովակաշարերով և այլ հաղորդակցուղիներով, ավտոմոբիլային ճանապարհներով և երկաթուղագծերով հատման, ավտոմոբիլային ճանապարհների օտարման շերտում կամ պաշտպանական գոտում ավտոմոբիլային ճանապարհների տնօրինողների հետ դրանց տեղադրման և վերատեղադրման համաձայնեցման կարգը, նոր կառուցվող և վերակառուցվող ավտոմոբիլային ճանապարհների օտարման շերտում կամ պաշտպանական գոտում հեռահաղորդակցության ենթակառուցվածքների և դրանց անցկացման արդյունքում անհրաժեշտ էլեկտրահաղորդման մալուխային գծերի տեղադրման համար նախատեսված դիտահորերի, խրամուղիների, հենասյուների կառուցման, ինչպես նաև դրանք հեռահաղորդակցության օպերատորներին և էլեկտրահաղորդման մալուխային գծերի սեփականատերերին ծառայությունների մատուցման տրամադրման կարգը և պահանջները հաստատում է Հայաստանի Հանրապետության կառավարությունը:»։
Հոդված 9․ Օրենքի 12-րդ հոդվածի 5-8-րդ մասերը շարադրել հետևյալ խմբագրությամբ․
[bookmark: _Hlk219921342]«5. Նոր կառուցվող և վերակառուցվող ավտոմոբիլային ճանապարհների նախագծերում ավտոմոբիլային ճանապարհների օտարման շերտում կամ պաշտպանական գոտում հեռահաղորդակցության ենթակառուցվածքների և դրանց անցկացման արդյունքում անհրաժեշտ էլեկտրահաղորդման մալուխային գծերի տեղադրման համար դիտահորերի, խրամուղիների, հենասյուների կառուցումն իրականացվում է սույն հոդվածի 1-ին մասում նշված Հայաստանի Հանրապետության կառավարության որոշման հաստատված կարգով:
[bookmark: _Hlk219921478]6․ Ավտոմոբիլային ճանապարհների օտարման շերտում կամ պաշտպանական գոտում հեռահաղորդակցության ենթակառուցվածքների և դրանց անցկացման արդյունքում անհրաժեշտ էլեկտրահաղորդման մալուխային գծերի տեղադրման համար դիտահորերի, խրամուղիների, հենասյուների կառուցումն իրականացվում է նոր կառուցվող և վերակառուցվող ավտոմոբիլային ճանապարհների նախագծանախահաշվային փաստաթղթերի հիման վրա, Հայաստանի Հանրապետության պետական բյուջեի միջոցների հաշվին՝ «Գնումների մասին» Հայաստանի Հանրապետության օրենքով սահմանված կարգով:
[bookmark: _Hlk219972725]7. Սույն հոդվածի 6-րդ մասի հիմքով հեռահաղորդակցության ենթակառուցվածքների անցկացման և դրանց անցկացման արդյունքում անհրաժեշտ էլեկտրահաղորդման մալուխային գծերի տեղադրման համար կառուցված դիտահորերը, խրամուղիները, հենասյուները կամ դրանց հատվածները հեռահաղորդակցության օպերատորներին և էլեկտրահաղորդման մալուխային գծերի սեփականատերերին տրամադրվում են ծառայությունների մատուցման՝ Հայաստանի Հանրապետության օրենսդրությամբ սահմանված կարգով նրանց հետ կնքելով ծառայությունների մատուցման պայմանագիր:
8. Կառուցված և վերակառուցված ավտոմոբիլային ճանապարհների օտարման շերտում հեռահաղորդակցության ենթակառուցվածքների անցկացման և դրանց անցկացման արդյունքում անհրաժեշտ էլեկտրահաղորդման մալուխային գծերի տեղադրման համար նախատեսված դիտահորերի, խրամուղիների, հենասյուների առկայության դեպքում հեռահաղորդակցության օպերատորները և էլեկտրահաղորդման մալուխային գծերի սեփականատերերը հաղորդակցուղիները պետք է անցկացնեն միայն դրանց միջով:»։
[bookmark: _Hlk219921686]Հոդված 9․ Օրենքի 13-րդ հոդվածի 11-րդ մասում «և լուսավորումից» բառերը փոխարինել «, լուսավորումից և կապի ենթակառուցվածքներից (հենասյուներ, ստորգետնյա խողովակաշարեր, խրամուղիներ)» բառերով։
[bookmark: _Hlk166231190]Հոդված 10․ Օրենքի Օրենքի 19․1-ին հոդվածի 2-րդ մասում «Ընդհանուր» բառը փոխարինել «Նոր կառուցվող և վերակառուցվող ընդհանուր» բառերով։
Հոդված 11․ 19․1-ին հոդվածը լրացնել հետևյալ բովադակությամբ նոր 3․1-ին մասով.
[bookmark: _Hlk219919417]«3․1․ Ճանապարհը տնօրինողը առնվազն յուրաքանչյուր հինգ տարին մեկ անգամ պետք է իրականացնի իր տնօրինության տակ գտնվող ամբողջ ճանապարհային ցանցի  ճանապարհային անվտանգության գնահատում։»։
Հոդված 12․ Օրենքի 19․1-ին հոդվածի 4-րդ մասը շարադրել հետևյալ խմբագրությամբ.
«4. Ճանապարհային անվտանգության ազդեցության գնահատման, ամբողջ ճանապարհային ցանցի անվտանգության գնահատման և ճանապարհային անվտանգության վարկանիշավորման կարգերը,  ճանապարհային անվտանգության ազդեցության գնահատման տարրերը և ամբողջ ճանապարհային ցանցի անվտանգության գնահատման ցուցանիշները հաստատում է Հայաստանի Հանրապետության կառավարությունը:»։

Հոդված 13․ Օրենքի 19․2-րդ հոդվածի 6-րդ մասում «այդ կազմակերպության» բառերից հետո լրացնել «կողմից աուդիտ իրականացնող խմբի» բառերը։

Հոդված 14․ Օրենքի 21-րդ հոդվածի 4-րդ մասում «միջպետական նշանակության ճանապարհների մասով՝ 2026 թվականի հունվարի 1-ից,» բառերը փոխարինել «միջպետական և» բառերով։
Հոդված 15․ Օրենքի 21-րդ հոդվածի 6-րդ մասը շարադրել հետևյալ խմբագրությամբ․
«6. Սույն օրենքի 19.1-ին հոդվածի 3․1-ին մասով նախատեսված ամբողջ ճանապարհային ցանցի ճանապարհային անվտանգության առաջին գնահատումը պետք է իրականացվի մինչև 2032 թվականի հունվարի 1-ը:»։
Հոդված 16. Եզրափակիչ մաս և անցումային դրույթներ
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
[bookmark: _Hlk173956705]2. Սույն օրենքի 7-րդ հոդվածով նախատեսված ենթաօրենսդրական նորմատիվ իրավական ակտը ընդունվում է սույն օրենքն ուժի մեջ մտնելուց հետո՝ 12-ամսյա ժամկետում:

Հանրապետության  նախագահ              	                   Վ. Խաչատուրյան
Երևան

